
Teänjooǥǥ luõss-šeeʹllemǩiõld viõʹǩǩe 10.6.2022 
 
Luõss-šeeʹllemǩiõld Teänjooǥǥâst lij puättam viõʹǩǩe täʹbbe 10.6. tääʹssvääʹld presideeʹnt raʹvvjeeʹl 
ǩiõlddi kuõskki lääʹjj. Lääʹjj mieʹldd luõss lij rääuhtum da luõss-šeellmõʹšše miârktum šeeʹllemneävv 
ǩiõlddum eeʹjj loopp räjja. 
   
Kueʹllšeeʹllemǩiõlddi tuejjummšest veäʹr lääʹjj vuâstta vueiʹtet suudâd sakku. Lââʹssen luõsskåʹdden 
välddmõõžžâst suudât riiʹǩǩe mõõntemnalla tõt ärvv, kååʹtt lääʹjjteʹmes kueʹllkåʹdden šillum kueʹlest lij tõn 
šlaaʹjes mieʹldd. Luõzzâst ärvv lij 3 480 euʹrred.  
 
Loopplaž räʹtǩǩummuž tän eeʹjj Teän kueʹllšeeʹllem-meärrõõzzin luõzz diõtt vuõǯǯuš suåppum 
čårstõknallšem mõŋŋu. Kueʹllšeeʹllemǩiõlddi kuõskki lääʹjjehdtõs õõlǥti eeʹttiǩ-kååʹdd ǩiõttʼtõõllmõõžž 
lââʹssen še vuâđđlääʹǩǩvälljkååʹdd ǩiõttʼtõõllmõõžž. Håʹt-i ǩiõttʼtõõllâmproseʹss õuddni jåʹttlânji, lääʹǩǩ ij 
õsttâm viõʹǩǩe õuddâl kueʹllšeeʹllempââʹj aalǥ.  
  
Luõss-šeeʹllemǩiõlddi diõtt lij kueʹllšeeʹllem-meärrõõzzid jeeʹres šlaaji beäʹlnn lueʹǯǯjum. 6.5. viõʹǩǩe 
šõddâm meärrõõzzin vuäitt lookkâd tääʹrǩben mädd- da meäʹcctäällministeria teâđtõõzzâst. (5.5.2022). 
 
Lââʹssen jooʹtti pââʹj Teän turismmkueʹllšeeʹllemlooʹvi hââʹdd di jiijjâsnallšem kueʹllšeeʹllemlååʹppmeäʹr 
mieʹrr Teän čäccõsvuuʹd åålǥbeäʹlnn jälsteei kueʹllšeeʹllemvuõiggâdvuõđ vuäʹmsteeʹjid leät raʹvvjum 
riikksuåvtõõzz asetõõzzin. Ni še täin looʹvin ij vuäǯǯ šeeʹlled luõzz.  
 
Lââʹssteâđaid mädd- da meäʹcctäällministeriast:  
Vesa Ruusila, luâttskååttrdemtäällduumšeǩ, teʹl. 02951 62051, vesa.ruusila(at)gov.fi 
Tapio Hakaste, saǥstõõli veʹrǧǧneǩ, teʹl. 02951 62152, tapio.hakaste(at)gov.fi 
 

https://mmm.fi/-/tenojoen-muuta-kuin-lohenkalastusta-koskevat-kalastusmaaraykset-hyvaksytty

